
. 2 TIMOTEO
Timoteuman apostol Pablo guepa

cag cartata apat51shgan

Roma carcilcho caycarmi apdstol Pablo cay car-
tata apatsergan Timoteuman. Timoteoga Efeso
marcachOomi tsay witsan waugui-panicunata Je-
sucristupa wilacuyninta yachaycdtsergan. Je-
sucristupa wilacuyninta wilacushganpitami au-
toriddcuna Pabluta wanutsinanpagna caycargan.
Tsaymi manarag wanur cay cartata apatsergan

Timoteo imaypis Tayta Diosnintsi munashgannog
cawananpag.

Carta galaycunan

1-2Waugui Timoteo:

Cuyay tsurénog captiquimi noga Pablo gampag
cay cartata apaycatsim0. Gampagmi Tayta Dios-
nintsita y Seflornintsi Jesucristutapis manacuyca
imaypis cuyapdshunayquipag y ali cawayta goshu-
nayquipagpis.

Sefiornintsi Jesucristupa apostolnin candpagmi
Tayta Diosnintsi acramashga. Tsaymi may-
tsaychopis wilacuycd Jesucristupa wilacuyninta.
Tsay wilacuyta chasquicur Jesucristuman
yaracogcunaga cay patsacho vy gloriachopis
cushishgami cawapécongapag.

Timoteupag Tayta Diosta Pablo manacushgan
3 Timoteo, unay castdcuna cawashgannog no-
gapis Tayta Dios munashgannog cawarmi payta
agradécicuycd imaypis yanapaycashushgayquipita.



2 TIMOTEO 1:4 ii 2 TIMOTEO 1:8

Tsaymi waran waran Tayta Diosta gampag man-
acuycd. 4+ Wagaycagta cacharimushgata yarparmi
laquicuyca. Tsaymi gamwan tincuyta munayca
imanog caycashgayquitapis wilapaménayquipag.
5> Noga musydmi Tayta Diosnintsiman ydracur
pay munashgannog cawaycashgayquita. Tsaynog
cawaycanqui awilayqui Loida y mamayqui Eu-
nicipis Tayta Diosman ydracur cawashgannogmi.

Jesucristupa wilacuyninta mana mantsacuypa
Timoteo wilacunanpag tantyatsishgan

6 Tayta Diosnintsiman shumag yaracushgayquita
musyarmi gamta yarpaycatsé Jesucristupa
wilacuyninta mana  mantsacuypa  wila-
cunayquipag. Mana mantsacuypa wila-
cunayquipdga Santu  Espiritumi  imaypis
yanapaycdshunqui. Tsaynog yanapaycishunqui
umayquiman maquéta churaycur gampag
Tayta Diosta manacushga junagpita-patsami.
7 Manami pitapis mantsacunantsipagtsu Tayta
Diosnintsega Santu Espirituta nogantsiman
cachamushga, sindga mana mantsacuypa ali
wilacuyninta pitapis wilapanantsipag, pi-maytapis
cuyapanantsipag y shumag tantyacuycur imatapis
ruranantsipagmi.

8 Santu Espiritu tsaynog yanapaycashuptiquega
mana pengacuypa Jesucristupa wilacuyninta
wilacuy. Tsaynogpis ama pengacuytsu ali
wilacuyninta wilacushgapita wanutsicog
runatanog présu wichgaratsimaptinpis. Tsaypa
trucanga runacuna nacatsishuptiquipis ali
wilacuyninta imaypis wilacuy. Tsaynog

wilacunayquipagmi Tayta Diosnintsi imaypis
yanapaycashunqui.

Tayta Diosnintsi salvamashgantsita Pablo wila-
cushgan

9 Tayta Diosnintsega jutsantsicunata perdonar
salvamashcantsi pay munashgannogna
cawanantsipagmi. Salvaménantsipdga manami
imatapis alita rurashcantsitsu. Tsaypa trucanga
jutsayog captintsipis cuyapamashpantsimi
salvamashcantsi. Cuyapdmashpantsi tsaynog
salvaménantsipdga Tayta Diosnintsi cay patsata
manarag camarmi mayna acramargantsi.
10 Tsaymi  Jesucristuta cay  patsaman
salvamaénantsipag Tayta Diosnintsi cachamorgan.
Paypa wilacuyninta chasquicur salvashga
carnami wanushpantsi pamparashgalantsichoga
mana quédashunpagnatsu, sindga cawarircamur
gloriachomi imayyagpis cawashunpag.

11 Jesucristupa  wilacuyninta  wilacur
purindpagmi Tayta Diosnintsi nogata acramashga.
Tsaymi apostolnin car  pi-maytapis tsay
ali wilacuyta yachaycatsé. 12 Tsaynog
wilacushgapitami carcilcho wichgarayca.
Jesucristupa wilacuyninta wilacushgapita
carcilcho wichgararpis manami pengacotsu.
Imanog nacarpis noga musya payman yaracupté
gloriaman pushamaénanpag cashgantami.

13 Timoteo, Jesucristupa  wilacuyninta
yachatsishgénogla gampis yachatsinqui.
Tsaynogpls ]esucrlstuman imaypis yaracunqui
y Ppl-maytapis cuyapanqui. 14 Jesucristupa
wilacuyninta pipis lutanta yachatsiptenga

waugui-panicunata tantyatsinqui lutan
yachatsishgancunata mana chasquipdnanpag.
Tantyatsinayquipdga Santu Espiritumi
yanapashunquipag. Paymi shonguntsicho

imaypis caycan yanapamanantsipag.

Pabluta Onesiforo ali yanapashgan

15 Musyashgayquinogpis Asia provinciacho
tag waugui-panicuna tsaytsicami Jesucristupa
wilacuyninta wilacushgdta manana criyinnatsu.
Tsaynogmi Figeluwan Hermogenispis
Jesucristupa wilacuyninta wilacushgata manana
casucarinnatsu.

16-17  Onesiforumi itsanga Romaman
chayaycamur jucla ashimargan hasta
tariménanyag. Carcilcho présu caycapté

yanapamashganpita runacuna jamurpénanpag
cashganta musyarpis payga mana pengacuypami
imaypis watucamashga. Paypa wayincho
tagcunapag Tayta Diosnintsipa bendicionnin
cayculdtsun. 18 Tsaynoglami Efeso marcachopis
payga shumag yanapamashcantsi. Sefiornintsi
Jesucristo payta cuyapayculdtsun runacunata
juzganan junag.

2

Jesucristupa ali wilacuyninta Timoteo mana
ajayaypa wilacunanpag tantyatsishgan

1 Timoteo, Jesucristo yanapaycashuptiquega
mana ajayaypa ali wilacuyninta wilacuy.
2 Tsaynogpis wilacuyta munag cag wauguicunata
acraycur noga yachatsishgicunata yachatsinqui.

Tsaynogpami paycunapis yachacurcur
Jesucristupa ali wilacuyninta yachatsengapag.

3 Imanog nacarpis Jesucristupa wilacuyninta
imaypis wilacunqui. Tsaynog wilacunayquipéga
yarpachacunqui ali soldddo cashgannog gampis
canayquipag. 4 Manami pi soldddupis soldddo
caycashganpita quiquinpa aruyninman arog
aywacuntsu. Tsaypa trucanga imanog nacarpis
mandagnin nishgantami ruran. > Tsaynoglami
puclagcunapis premiuta génananpag puntataga
shumagrag entrenan. Shumag mana entrenarga
puclayta mana camdépacushpan premiuta
manami chasquengapagtsu. 6 Tsaynogpis
cosechapacogcunaga paylayninta chasquinanpag
puntata arunragmi. 7 Tsay nishgacunata
shumag yarpachacuptiquega Tayta Diosnintsimi
yanapashunqui Jesucristupa ali wilacuyninta
mana ajayaypa wilacunayquipag.

8 Timoteo, musyashgayquinogpis Tayta Dios-
nintsimi Jesucristuta wanushganpita cawaritsi-
morgan. Tsaynogpis pay promitishgannoglami
rey David castapita Jesucristo yurergan. Tsaycu-
nataga ama gongaytsu. Nogapis tsaynog cashgan-
tami wilacuycd. 9 Tsaynogpis tsay ali wilacuyta
wilacushgépitami fiyupa nacashcd. Cananpis
runata wanutsegnogmi carcilcho wichgarayca.
Carcilcho wichgaraptépis Jesucristupa wilacuyn-
intaga imapis manami tsapantsu. Tsaypa tru-
canga may-tsaychopis tsay wilacuyninta wau-
guicuna wilacurcaycanmi. 10 Tsaymi imanog
nacarpis mana ajayaypa Jesucristupa wilacuyn-
inta wilacuycd. Tsaynogpami Tayta Diosnintsi

acrashgan cagcuna Jesucristuta chasquicur salva-
congapag.

11 Cay cantashgantsicunaga rasun cagtami niy-
can:
Jesucristuman  yéracushgantsipita =~ runacuna

wanutsimaptintsipis cawarircamur
imayyagpis paypa naupanchomi
cawashunpag.

12 Wanunantsiyag pay munashgannog cawarga
paywanmi imayyagpis mandashunpag.™

Payta Négaptintsega nogantsitapis
Négamdshunpagmi.

13 Wanunantsiyag sirvinantsipag promitircur
mana cumpliptintsipis Jesucristoga
perdonacog carmi perdonta manacuptintsi
imaypis perdonamantsi.

Lutan yachatsicuycunata mana yachatsinan-
pag tantyatsishgan
14 Tsay cantashgantsicho nishgantaga waugui-
panicunata imaypis yarpatsiy. Tsaynogpis tanty-
atsiy Tayta Diospa palabranta yachacushganpita
mana apénacunanpag. Tsaynog apénacorga man-
ami yachacongatsu Tayta Diosnintsi munash-
gannog cawananpag. Tsaynog cashganta ricarmi

waquin waugui-panicunapis juntacayta manana
munanganatsu.

15 Tayta Diosnintsi munashgannog imaypis
cawanqui. Tsaynogpis Jesucristupa wilacuyninta
shumag yachacunqui pay munashgannog
imaypis yachatsinayquipag. Tsaynog yachatserga

* 212 Jesucristo munashgannog cawagcuna paywan mandanan-
pag cagta mas musyanayquipag liyinqui Apocalipsis 20.4-6.

arupacog runa ali arushganpita mana
pengacushgannogmi Tayta Diospa naupanman
chayar gampis mana pengacunquipagtsu.
16 Waquin runacuna lutanta yachatsiptinpis
gamga lutanta ama yachatsiytsu. Lutanta
yachatsiptiquega waran waranlanmi
shonguyqui y mayashogniquicunapa shongunpis
chucruyangapag. 1718 Cuidddu Himeneo y
Filetunog lutanta yachatsir purinquiman.
Paycunaga: “Wanushgantsipita manami
cawarimushuntsu” nirmi lutanta yachaycatsin.
Tsay yachatsicuyga jogucog gueshyanogmi
may-tsaychopis miraycan. Paycuna tsaynog
yachatsiptinmi ~ waquin ~ waugui-panicunaga
Jesucristuta chasquicushga carpis payman
manana ydracarinnatsu.

19  Tsaynog captinpis payta rasunpa
chasquicogcunapéaga Tayta Diosnintsipa
palabrancho caynogmi niycan: “Nogata
chasquicamagcunataga munashganog
cawananpagmi imaypis tantyatsishag.”#
Tsaynogpis caynogmi niycan: “Nogaman
yaracamagcunaga amana jutsata ruratsunnatsu.”#

20 Ricu runapa wayincho manami orulapitatsu
ni guellaylapitatsu imaycapis caycan, sinoga

caycanmi guerupitapis mitupitapis. Orupita
guellaypita pldtucunaga tsaywan micunanpagmi
caycan. Guerupita mitupita cagcunami

itsanga ganrapata shuntanalanpag caycan.

21 Oru plidtunog gampis canayquipédga jutsata
mana ruraypa caway. Tsaynogpis tsay lutan

yachatsicogcuna yachatsishgantaga ama
yachatsiytsu.  Tsaynogpami Orupita rurashga
plétuta ricu runa utilizashgannog gamtapis Tayta
Diosnintsi utilizashunquipag pay munashganta
imatapis ruranayquipag.

Tayta Diosnintsipa wilacognin car Timoteo
Imanog cawananpagpis tantyatsishgan

22 Waquin moézucunandga ama lutanta rurar
cawaytsu. Tsaypa trucanga Jesucristuta
chasquicog mayiqui cawashgannog gampis
Tayta Diosnintsi munashganog cawanqui,
payman imaypis ydracunqui, yaracog mayintsiwan
cuyanacunqui y lapan runacunawanpis ali
cawanqui.

23 Lutancunataga ama yachatsiytsu.
Lutancunata yachatsiptiquega runacuna
apdnacur jagayatsinacongapagmi. 24 Tayta
Diosnintsipa  wilacognin carga piwanpis
mana apdanacuylapa caway. Tsaynogpis listula
caycay Jesucristupa wilacuyninta pitapis
yachatsinayquipag. Mana casucushuptiquipis
ama jagayaytsu. 25 Jagaydnayquipa trucanga
contrayqui sharcogcunata ali shimilayquipa
tantyatsiy. Tsaynog tantyatsiptiqui capaschari
tantyacur Tayta Dios munashgannogna
cawangapag. 26 Tsaynog cawarga Satanaspa
munaynincho caycashganpita Tayta Diosnintsipa
maquinchOnami cawapécongapag.

3

Runacuna imanog cananpag cashgantapis
tantyatsishgan

1 Timoteo, Jesucristo  cutimunanpagna
caycaptin runacuna lutan rurayman
churacéinanpag cashganta tantyacuy. 2 Runacuna
canga mana yanapacog, guellaylapag wanog,
imalapitapis runa-tucog, Tayta Diospa contranta
imatapis rimag, mamanta y taytanta mana
casucog, mana wamaydcog y Tayta Diosnintsipa
palabrantapis manacagman churag. 3 Tsaynogpis
manami cuyacuynin ni  cuyapdcuyninpis
cangatsu. Wasarimami canga, mana tantyacuypa
imatapis lutala ruranga y Dios munashgannog
cawagcunapa contranpis sharcongami.
4 Traicionérumi canga, mana yarpachacuypa
imatapis ruranga y pasaypa yachag-tuconga.
Tayta Dios munashganta rurananpa trucanga
quiquin munashgalantami ruranga. > Runacuna
ricanalanpagmi Tayta Diosnintsiman yéracog-
tuconga. Tsaynog cawarga manami Tayta
Diosnintsi munashgannogtsu cawanga. Tsaynog
cag runacunawanga ama talucaytsu.

6-7 Cananpis waquin runacuna tsaynog carmi
warmicunapa wayinmanpis chayarcaycan
lutanta yachatsir munayninman churananpag.
Tsay warmicuna Tayta Diosnintsipa palabranta
mana tantyacog carmi mana alita yachatsiptinpis
jucla chasquicarin. Tsaynog carmi tsay
warmicunaga Jesucristupa wilacuyninta imaypis
shumag mana tantyapéacuntsu.

8 Janiswan Jambres Moisespa contran unay
sharcushgannogmitsaylutan yachatsicogcunapis
Jesucristupa wilacuyninta wilacogcunapa con-
tran sharcapécun. Tsay runacunaga lutancunata
yarpachacurmi imaypis mana tantyangatsu Je-

sucristupa wilacuyninta. 9 Engafiayta munaptin-
pis tantyacongami lutan yachatsicog cashganta.
Tsaymi Janista y Jambrista unay runacuna mana
casupashgannog tsay lutan yachatsicogcunatapis
mana casupanganatsu.

Pablo cawashgannog Timoteupis cawananpag
tantyatsishgan

10-11 Gamga manami tsay lutan yachatsicog
runacunanogtsu caycanqui. Tsaypa trucanga
Tayta Diosnintsi munashgannog cawashgata
ricacamashpayqui y yachatsishgata shumag
tantyacushpayquimi gampis pay munashgannog
ali cawaycanqui. Musyanquimi Tayta
Diosnilantsiman yaracushgata, pi-maytapis
cuyashgata y imanog nacarpis y runacuna
chiquimaptinpis Jesucristupa wilacuyninta
mana ajayaypa wilacushgatapis.  Tsaynogpis
musyanquimi  Antioquiacho, Iconiucho vy
Listracho runacuna contrd sharcushganta.
Tsaynog captinpis Tayta Diosnintsimi
tsapdmashga mana wanutsiménanpag. 12 Nogata
chiquimashgannogmi lapanpis Jesucristo
munashgannog cawagcunata runacuna
chiquipécongapag. 13 Tsay chiquicogcunaga
waquinta engafiaptinmi quiquinpa shongunpis
waran waran chucruyangapag.

Tayta Diosnintsipa palabranta yachacunanpag
tantyatsishgan

14 Yachatsishogniquicuna Tayta Dios
munashgannog cawashgantapis musyanquimi.
Tsayta musyaycarga paycuna yachatsishush-
gayquinogla imaypis caway. 15 Paycunaga wamra



2 TIMOTEO 3:16 xi 2 TIMOTEO 4:5

cashgayquipita-patsami  yachatsishushcanqui
Tayta Diosnintsipa palabranta. Palabranta
yachacurmi Jesucristuman ydaracur payta
chasquicushcanqui. Tsaynog chasquicuptiquimi
Tayta Diosnintsi perdonar salvashushcanqui.

16 Tayta Diosnintsipa palabrantaga quiquinmi
escribitsergan. Tsaymi ali caycan yachacunantsi-
pag, lutan rurashgantsicunata tantyacunantsipag
y Tayta Diosnintsi munashgannog cawanantsi-
pagpis. 17 Tsaymi Tayta Diosnintsipa palabranta
yachacogcunaga imaypis camaricushga caycan
ali cagcunata rurananpag.

4

Jesucristupa wilacuyninta imaypis wilacunan-
pag tantyatsishgan

1 Musyanquimi Jesucristo shamur wanush-
cunata cawarircatsimur lapan runacunata
juzgananpag cashganta. Tsaynog captinmi
gamta caynog né: 2 Runacuna chasquicunanpag
captin o mana chasquicunanpag captinpis
Jesucristupa wilacuyninta imaypis wilacuy.
Wilacorga shumag tantyatsinqui, anyapanqui
y shacyatsinqui Tayta Diosnintsi munashgannog
cawapdacunanpag. 34 Watacuna pasaptin
Jesucristupa wilacuyninta runacuna manami
mayayta munapdconganatsu. Tsaypa trucanga
lutan yachatsicogcuna yachatsishgalantami
chasquicuyta munapéconga. > Tsaynog cananpag
caycaptenga shumag  tantyacuy lutanta
mana yachatsinayquipag. Imanog nacarpis
Jesucristupa wilacuyninta mana ajayaypa



2 TIMOTEO 4:6 xii 2 TIMOTEO 4:13

wilacunqui. Waugui-panicunata yachatsi-
nayquipag Tayta Dios churaycashuptiquega mana
guellanaylapa lapan yatsishgdcunata cumplinqui.

6 Nogaga musydmi autoriddcuna wanut-
siménanpag cashganta. 7 Runacuna chiquimar
contrd sharcuptinpis y nacatsimaptinpis
Jesucristupa wilacuynintami imaypis wilacushca.
Rurandpag cagcunataga lapantami cumplishca.
8 Cananga shuyaraycd Tayta Diosnintsipa
naupanman chayandpag cashgantami. Tsaychomi
Tayta Dios nimashganta  cumplishgépita
premiuta chasquishagpag. Manami nogalatsu
premiuta chasquishagpag, sindga Jesucristo
cutimunanyag shuyarpaycagcunaga lapanmi
chasquengapag. Tsay premiuta chasquenga
Sefiornintsi Jesucristupitami. Payga shumag
juzgag jueznintsimi caycan.

Carcilcho imanog caycashgantapis Timoteuta
Pablo wilapashgan

9 Timoteo, tincunantsipag jucla shaycaldmuy.
10 Wauguintsi Dimasmi ricuyayta munashpan
cacharimar TesalOnica marcaman aywacushga.
Crescentitami cachashcd Galacia provinciaman
aywananpag. Titutanami cachashcd Dalmacia
marcaman aywananpag. 11 Lucaslanami
nogawan caycan yanapamdénanpag. Shamorga
Marcusta pushacamunqui. Payga Jesucristupa
wilacuyninta alimi wilacéshiman. 12 Wauguintsi
Tiquicutanami Efesuman cachaycamo.
13 Troaschomi wauguintsi Carpupa wayincho
puncho paytacaraycan. Shamorga tsay punchota

apacarcaldmunqui. Tsaynogla librdcunatapis
apacarcaldmunqui.

14 Fiérro tacag Alejandrumi pasaypa contra
ricacushga. Tsaynog cashganpita Tayta Dios-
nintsimi juzgangapag. 15> Alejandrupitaga gampis
alcdbu cacunqui. Payga Jesucristupa wilacuyn-
inta wilacogcunapa contranmi sharcushga.

16 Autoriddcunapa naupancho puntata parlapté
manami pipis yanapamashgatsu. Lapanmi
japalédta cachariycamar aywacdrishga. Tsaynog
cacharimashganpita Tayta Diosnintsi paycunata
perdonayculédtsun. 17 Paycuna cacharimaptinpis
Tayta Diosnintsega manami cachamashgatsu.
Tsaynog yanapamaptinmi autoriddcunapa
naupanchopis ali wilacuyninta wilacorga.
Tsaynogpis Tayta Diosnintsimi tsapdmashga
leoncuna cashganman gaycamaénanpag captinpis.
18 Tsaynoglami Tayta Diosnintsipa naupanman
chayandyag quiquin yanapamanga jutsata mana
ruraypa imaypis cawandpag. Tsaynog yanapéacog
cashganpita Tayta Diosnintsi imaypis alabashga
cayculdtsun.

Carta ushanan

19 Saliidéta goyculanqui Priscilata y Aquilata.
Onesiforupa castantapis saliidéta goyculanqui.
20 Corintuchomi Erasto quédacamushga.
Miletuchdmi Troéfimutapis gueshyaycagta
cachaycamushcd. 21 Tamya quilla manarag
chimuptin apurddu shamunqui. Eubulo, Pudente,
Lino, Claudia y waquin waugui-panicunapis
saliiduntami gampag apatsicamun.

22 Seflornintsi Jesucristo imachdpis yanapay-
culdshunqui gamta y tsaycho caycag waugui-
panicunatapis. [Amén.]

